
F

ــە بەریتانیــا، بەشــداری زۆری چالاکیەکانــم  ئەندامــی لەیبــەر پارتــی بــوم ل
ــا  ــە ئەوروپ ــەت ل ــا، سیاس ــەرو وازم هێن ــتە س ــۆم نەڕۆش ــر ب ــرد، دوات دەک
زیاتــر بــۆ کەســە ســەرمایەدارەکانە، جیــاواز لــە وڵاتانــی خۆمــان کــە بەهۆی 
سیاســەتەوە دەبــن بــە ســەرمایەدار، وەك حیــزب، حیزبــە سیاســیەکان 
و  بــدەن  پــێ  ئابونەیــان  ئەندامەکانــە،  لەدەســتی  چاویــان  بــەردەوام 
سپۆنســەری کارەکانیــان بکــەن، جیــاواز لــە وڵاتانــی شــەرقی حیــزب هەمــو 
شــتێکە، ئەســڵەن حکومەتیــش دەبێــت لــە خزمەتــی حێزبــدا بێــت، بڕیــارە 
ــزب،  ــاو حی ــی ن ــو باڵێک ــزب، بەڵک ــەر حی ــەك ه ــان ن ــەکان لای خۆم حکومی

ــات. ــاری بب ــا بگــرە خــودی کەســێك دەتوانێــت لەب هەت

ــزب  ــتی حی ــە گش ــەرقدا ب ــی ش ــە وڵاتان ــزب ل ــت حی ــی دەوترێ ــەوەی پێ ئ
نــی یــە، ناویــان حێزبــە، کۆمەڵێــك مافیــا، بــازرگان، چەتــە، ڕێدەکــەون بــۆ 

ــی خەڵکەکــە. ــی دیــن و ژین فەرهــود کردن

لــە شــەرقدا ئــەوەی زۆر هــەژار بێــت و توانــای بژێــوی دەرکردنــی نەبێــت 
ــی  ــەو لێدوانێکــی حیزب ــە ٤ پۆســتی فەیســبوك و ٢ وێن ــی، ب دەبێتــە حیزب
ــژو  ــەڕی مێ ــەوان و ش ــە پاڵ ــر دەبێت ــەوە، ئیت ــەرز دەکات ــۆی ب ــی خ ئەکتیڤ
ــرەوە  ــە ژێ ــازە ل ــك ت ــم گەنجێ ــۆم دی ــاوی خ ــێت، بەچ ــك دەفرۆش ــە خەڵ ب
دەڕۆشــت خــۆی ســورکردبویەوە لــە مامــە پیرەیــەك و باســی خەباتــی 
ــێ بکردایــە پــڕی  شــاخی بــۆ دەکــرد، ســوێندتان لەســەرم نــی یــە پخــت ل

ــرد. ــۆی دەک ــەرواڵەکەی خ ش
ئاخــر نازانــم ئــەم گەنجــە بــۆ دەبێــت پشــتگیری بکرێــت و ئــەم مامــە پیــرە 
پشــتی بشــکێنرێت، خــۆ مامــە پیــرەی دامــاو داوای تەقاعودەکــەی خــۆی 

دەکــرد.

لــە ئەوروپــا چینــە هەژارەکــە بە درێــژای مێژو هەر بــە هــەژاری دەمێننەوەو 
گشــت سســتمە یــەك لــە دوای یەکــەکان هــەر ســتەمی لــێ دەکات، نــاوەکان 
گۆڕانــکاری بەســەردا دێــت بــەڵام نــاوەرۆك هــەر کۆیلایەتیــە، دەبێــت ڕاکــە 
ــدات،  ــەی ب ــاو و کارەباک ــارەی ئ ــت پ ــەوەی بتوانێ ــۆ ئ ــا ب ــکات تەنه ــە ب ڕاک
بەهــەزار پەلــە فرتــە پــارەی ســەفەرێك پاشــەکەوت دەکات، تــا تۆزێــك لــەو 
کەئابــە دەربچێــت، ئەویــش زۆرجــار بڕیارێکــی سیاســی کاریگــەری لەســەر 
دەبێــت و ســەفەری ئــەو ساڵەشــی لەدەســت دەچێــت، ئەڵبــەت بــە مەلایــن 
کــەس هەیــە ئەســڵەن هــەر ئــەو دەرفەتەشــی بــۆ نــە ڕەخســاوە، بەســەدان 
هــەر ئینگلیــز مــن لەگەڵیــان قســەم کــردوە کــە تەمەنیشــیان گــەورە بــووە، 
هێشــتا لەنــدەن کــە پایتەختــی وڵاتــی خۆیانــە نەیاندیــوە، زۆریــش هەیــە 

ئەســڵەن هــەر جــەوازی دەرنەکــردوە!
جیــاوازی چینــی هــەژاری ئەوروپــی لەگــەڵ شــەرقیدا ئەوەیــە لــە ئەوروپــا 
هەندێــك یارمەتــی دەدرێــت بــۆ ئــەوەی نەکەوێتــە ســەر جــادە! ئــەو 

ــن  ــوە دەتوانی ــان زۆر دی ــون نەهامەتیم ــەرقی چ ــەی ش ــۆ ئێم ــە ب یارمەتی
پێــی ئیــدارە بکەیــن و بگــرە هەندێکیشــی لــێ پاشــەکەوت بکەیــن بــۆ دایــك 
و باوکمــان، چــون ئێمــە بــە ڕۆژگارێکــدا تێپەڕیویــن نانــی وشــکیش نەبــوە 
ــان و  ــە ن ــدا بێــت دەتوانــم بــە مانــگ ب بیخۆیــن، مــن بــە ئێستەشــی لەگەڵ
پیــاز ئیــدارە بکــەم، تــا ئــەم کاتــەش یــەك دەنــک گرنگــی بــە شــتی مارکــە 
نــادەم، دەڕۆم کام جــل و بــەرگ هەرزانــە دەیکــڕم، پانتۆڵێــك بــە ١٠٠ دۆلار 
بێــت مــن ئــەوە ناکــڕم، دەڕۆم بــە ١٠ دۆلار پانتۆڵێــك دەکــڕم و وا حســابی 
ــەژاری  ــی ه ــۆ کوردێک ــرم ب ــوە، ٩٠ دۆلار دەنێ ــەم کڕی ــەم ١٠٠ دۆلاریەک دەک

ڕۆژهــەڵات، کــە دەنگــی خــوا نەبێــت کــەس نایبیســتێت!
زۆر ڕێگــە هەیــە بــۆ یارمەتــی هــەژار ئەگــەر پەیــڕەوی بکەیــن، ڕۆژێــك لــە 
ــان بخــۆم، بینیــم ٢ کــەس  ــوم ڕۆشــتمە مەتعەمێکــی ڕاقیــەوە ن ســەفەر ب
لەســەر مێــزی نانخــواردن هەســتان، لــە بەردەمیانــدا بڕێکــی زۆربــاش 
ــرو  ــتم تێ ــردو دانیش ــچ شــەرمم نەک ــك هی ــەوە، منیــش ڕێ ــواردن مابوی خ

ــم لێســایەوە! ــڕم خــوارد، هــەر ئەســڵەن قاپەکان پ
ــە هەژارێکــەوە،  دوای ئــەوە رۆشــتمە دەرەوە ٣٥ دۆلارم خســتە مشــتی ژن
ــی  ــی وردەیەک ــواڵکەر خەڵك ــون س ــرد، چ ــاوەڕی نەدەک ــردم ب ــەیری دەک س
کەمــی دەداتــێ نــەك زبــرە! منداڵەکــەی بــە کۆڵیــەوە بــو، ســەیری منداڵەکەی 
دەکــردو ســەیری منــی دەکــردو دەگریــا، دواتر ســەیرم کــرد بزانــم چ دەکات، 
ــتکەوت و  ــەو رۆژەی دەس ــی ئ ــی بەش ــاڵ، وەك بڵێ ــۆ م ــتەوە ب ــم رۆش بینی
ــدات  ــا کات ب ــن، ب منداڵەکانــی تــر چاوەڕێــی دەســتی دایکــە بێوەژنەکەیان

بــە منداڵــەکان، خۆشــترین رۆژەکانــی ژیانــم بــو ئــەو رۆژە!
ــوم،  ــی ب ــە زۆر برس ــن، لەبیرم ــڕێ دەدەی ــواردن ف ــە خ ــە تەنەک ــەش ب ئێم
ماوەیــەك بــێ کارو کاســپی، لــە ڕێگــەی کوردێکــی کەرکویەکــەوە کــە 
پێکــەوە بویــن، ئــەو هاوڕێیەکــی لــە چێشــتخانەیەکدا کاری دەکرد، شــەوان 

ــا، یەعنــی لەبــری ئــەوەی  ئــەو نیســکێنەی کــە دەمایــەوە بــۆ ئێمــەی دادەن
بیخاتــە زباڵەکــەوە دەیــدا بــە ئێمــە، ئێمــە کــە وەرمــان دەگــرت، بە دەســتێك 
یەکــی لایەکــی ســەتڵەکەمان دەگــرت و بــەو دەســتەکەی تــر چەپڵەمــان لــێ 
دەدات، گۆرانــی خۆشــیمان دەگــوت، دەمانگــوت خوایــە گیــان هەزار شــوکر 
بــۆ تــۆ! تــا مــردن مــن مەمنونــی کەرکویەکانیشــم بەهــۆی ئــەوەوە، کوڕەکــە 
نــاوی ئومێــد بــو لەبیــرم ناچێــت، ئێســتە نازانــم چــی بەســەرهات، هــەردەم 

دوعــای خێــری بــۆ دەکــەم.

دەنگــی  هەیــە  رێکخراویــش  زۆر  باشــوردا  لــە  ئێمــە  عەزیــزان،  ئاخــر 
هەریەکــەو  خۆیــەوە  لای  خەڵکــی  دونیــاو  دەگەیەنێتــە  هەژاریمــان 
تەلەفزیــۆن  یــەك  ڕۆژهــەڵات  کوردەکانــی  بــەڵام  دەکات،  کۆمەکیەکــی 
ــك  ــم فرمێس ــە دەنوس ــەم دێڕان ــە ئ ــتە ک ــن ئێس ــکات، م ــیان ب ــە باس ــی ی ن
ــی  ــە مەیدان ــۆم ب ــوارەوە خ ــە خ ــۆن نەیەت ــوارەوە، چ ــە خ ــدا دێت بەچاوم
ســەردانم کــردون، ڕۆشــتومەتە ماڵــی وا بەقــەدەر شــایەك شــەهامەتی 
هەیــە، کەچــی دەچیتــە ماڵەکــەی، ڕوتــاڵ، دامــاو، لەســەر بەڕەیــەك تــا 
هەســت  بهێنــن  بــۆت  کــە  چایەکیــش  هەتــا  دەتەزیــت،  هەڵدەســتیت 
لــە باشــورەوە تەلەفــۆن دەکات دونیایــەك  بــە شــەرمەزاری دەکەیــت، 
دەکوڕوزێتــەوە کەچــی ســەیر دەکەیــت لــە ژێــرەوە موچەشــی هەیــە!

حیزبەکانــی ئەوروپــا چــون ســەرمایەدارەکان بەڕێــوەی دەبــەن هــەردەم لــە 
خزمەتــی ســەرمایەداریدایە، گــەر بــە وردی بڕوانینــە گشــت ئــەو کایانــەی 
پەیوەســتە بــە ئابوریــەوە هــەردەم چینــی هــەژار تێیــدا چەوســاوەیە، بــە 
ســەدان ڕێگــەی چنینــەوەی پارەیــان هەیــە لــە هــەژاران، ئەســڵەن دەتوانــم 
بڵێــم کۆیلایەتیــە لــە بەرگێکــی نوێــدا، ســەردەمی کــۆن کۆیلــەکان ئیشــیان 

ــێ دەدان  ــان پ ــك یارمەتی ــەوە هەندێ ــری ئ ــردو لەب ــەیدەکانیان دەک ــۆ س ب
ــان  ــل و بەرگەکانی ــۆری ج ــر ج ــتە زیات ــی ئێس ــن، کۆیلەکان ــەوەی بژی ــۆ ئ ب
گــۆڕاوە، ئەســڵەن ئێســتە جــۆری جلەکانیشــیان وەك ســەردەمی کۆیلایەتی 
ــە،  ــەو هەڵخەڵەتاندن ــۆ ســەیر ئ ــەوە، ت ــاوی مۆدێل ــەوە بەن کــۆن گەڕاندوەت
جلــی دڕاوت پــێ دەدات، ئەژنــۆ، ســمت، پــوز، ڕان تــا دەگاتــە ســەروتریش 
ــە  ــە پارەیەکــی زۆرتریــش پێیــان دەفرۆشــرێت، یــەك تــۆز لۆژکیان دڕاوە ب
ــر بێــت، ١٩٠ ســەفەری  ــی دڕاو گرانت ــە جل ــەوە، چ مانایەکــی هەی ــر بکەن بی
ــی  ــز سیاس ــوە، هەرگی ــوی دی ــەم هەم ــی کۆمەڵگ ــردوە، کایەکان ــم ک جیهان
ــە  ــەو جلان ــدا ئ ــی فەرمی ــچ جێگەیەک ــە هی ــان ل و ســەرمایەدارەکانی خۆی
تــا  ریکلامێکــە  وەك  بکــەن  لەبــەری  جاریــش  هەندێــك  لەبەرناکــەن، 
هــەژارەکان زیاتــر بخەڵەتێــن، بەداخــەوە ئــەم حەماقەتــە شەرقیشــی 

ــەوە! گرتوەت
ــەوە،  ــەو بەناوێک ــا هەریەک ــەکات، ج ــا دزی ن ــە ئەوروپ ــە ل ــی ی ــی ن کۆمپان
حکومــەت خــۆی زۆرجــار تارگێتیــان بــۆ دادەنێــت، کــە بــڕی قازانــج دیــاری 
کــراو بێــت، نامەوێــت نــاوی کۆمپانیاکانیــان بهێنــم ئەســڵەن ئەوەنــدە 
ــە،  ــاری کراوەوەی ــەروی دی ــان زۆر لەس ــەن، قازانجەکانی ــارە نای ــە ژم زۆرنل
ــترە  ــان باش ــەرعێنن، ی ــەی بیش ــە کوردیەک ــەوە، ب ــی بکەن ــەوەی ڕێک ــۆ ئ ب
بڵێــم بیقانونێنــن، دێــن ئــەو پــارە زیــادە وەك دیــاری پێشکەشــی خۆیانــی 
ــدا  ــی خۆیان ــە خزمەت ــڕن و ل ــێ دەک ــای پ ــان کاڵای زۆر گرانبەه ــەن، ی دەک

ــەوە. ــاوی کۆمپانیاک ــت بەن دەبێ

ڕیبــا بــە تەواوەتــی ژیانــی ئەوروپــی کــردوە بــە جەهەنــم، وڵاتانــی شــەرق 
چــون بــەردەوام شــەڕی تێدایــە هەڵدێــن بــۆ ئەوروپــا، بــە حوکمــی ئــەو بــڕە 
پــارە کەمــە کــە مــن زۆرجــار هــەر پێــی دەڵێــم بایەعەکــە، ئیتــر بــە بــەراورد 

بــە شــەڕو هــەراو گەندەڵیەکــەی لای خۆمــان باشــترە، گەرنــا ژیــان لــە 
ئەوروپــاو لــە ژێــر سســتمی ســەرمایەداریدا دەبێــت وەك کۆیلەکانــی کــۆن 
کار بکەیــت بــۆ ســەیدەکان، کرێکارێکــی دامــاو دەبێــت شــەو و رۆژ بخاتــە 
ســەر یــەك تــا بــڕی ٢ بــۆ ٣ دەفتــەر دۆلار خــەزن بــکات، دواتــر ئــەو بڕەیــە 
بــدات بــە پێشــەکی شــوقەیەکی ٤٠ بــۆ ٥٠ مەتــری و دوای ئــەوەی ٣٠ بــۆ ٤٠ 
ســاڵ پــارەی قیســتی شــوقە بــدات، ئەســڵەن شــوقەکەش بــۆ هەتــا هەتایــی 
نابێــت بــە هــی خــۆی، بــۆ ١٠٠ تــا ١٢٠ ســاڵە بــە گشــتی، هەشــە کــە دەســتە 
دوو یــان ســێ یــە، زۆر کەمتــری تێــدا مــاوە، واتــە بــۆ میــرات ســودی نابێت، 
خانــوش زۆر گرانــە زیاتــر خەڵــك شــوقە دەکــڕن، زۆرکــەس دەمرێــت پێــش 
ــان زۆرکــەس بەهــۆی  ــە هــی خــۆی، ی ــەواوی ببێت ــە ت ــە ب ــەوەی خانوەک ئ
ــک  ــەك بان ــۆ ماوەی ــتەکان ب ــارەی قیس ــی پ ــتدان و نەتوانین ــە دەس ــش ل ئی
دێــت و دەیفرۆشــێتەوە، واتــە ڕەنجــی دەبێتــە ڕەنجــی فەرهــاد، ئەســڵەن 

دەبوایــە فەرهــاد ئەوروپــی بوایــە.

ــە میــرات دەمێنێتــەوە حکومــەت  میراتیــش کــە باســم کــرد ئــەوەی کــە ب
ــۆ  ــۆ دەکات ب ــی ب ــابی دەخل ــون حس ــات، چ ــێ دەب ــگار زۆری ل ــی ئێج بڕێک
ــاوە، ئێمــەی شــەرقی  ــۆ دان واریســەکانی، هەرچــی شــت هەیــە بیمەیــان ب
چــون زۆر گوێمــان لــە دونیــا نــی یــە، زۆرێــك لەوانــە ئەگــەر ئیجبــاری 
خــودی  بــەڵام  ناچاریــە،  کــە  ســەیارە  بیمــەی  وەك  نایکەیــن،  نەبێــت 
ڕایــان هێنــاون  لــە قوتابخانــەوە  ئەوروپیــەکان دەیکــەن، چــون هــەر 
لەســەر بیمــەو مەترســی نەکردنــی بیمــە، هەتــا بیمــەی خــودی مرۆڤیشــیان 
دانــاوە! لــە هەمــوی ماڵوێرانــی تــر دەبێــت هــەر گەشــتیتە ٤٠ ســاڵی خەمــی 
بیمــەی قەبــرو تابوتیــش بخۆیــت، گەرنــا زۆر گەورەبیــت بیمــەت بــە 
ئاســانی بــۆ ناکەنــەوە، تــۆ وەرە هەمــوو مانگــێ پــارە بــدە بــۆ ئــەوەی کــە 

ــە  ــاو ســەیارەیەك و دووکــەس ب ــە ن ــدەن و بتخەن مــردی تابوتێکــت پــێ ب
قرتێلــەی ڕەشــەوە لەگەڵــت بێــت و بتشــارنەوە، جــا لــە هەمــووی ناخــۆش 
تــر هەروازیشــت لــێ ناهێنــن، رۆژێــك ئەوەنــدە تەلەفۆنیــان بــۆ کــردم بــۆ 
ئــەم جــۆرە بیمــە، وتــم کاکــە ئەگــەر مــن مــردم گــو بکەنــە قەبرەکــەم و وازم 

لــێ بهێنــن.
منداڵەکانــم هــەر لــە ئێســتەوە بیانــوی ئــەوەم لــێ دەگــرن کــە دەبێــت 
جلەکانیــان هەمــوی مارکــە بێــت، ئــەم مارکانــە هەمــوی پارەیەکــی زیادەیــە 
ــی مۆدێلەکــە هێشــتا نەفرۆشــراوە  ــۆ باخەڵکــی ســەرمایەدارەکان، دەبین ب
ــراو  ــم خــۆش نــی یــە نوس ــن هــەر پێ ــڵەن م ــر دێــت، ئەس ــی ت مۆدێلێک
ــە  ــە ب ــەو کۆمپانیایان ــۆ ئ ــەم ب ــکلام بک ــن ری ــۆ م ــت، ب ــم بێ ــەر جلەکان لەس
بــەلاش، ســبەی تــا ئێــوارە بــە لۆگــۆی ئەوانــەو خەڵــك بمبینێــت! یــەك تــۆز 
بیربکەنــەوە دانانــی هێمایەکــی ریــکلام کــە لۆگــۆی کۆمپانیایەکــە چەندیــن 
ــەزاران  ــی ه ــدەن، کەچ ــی ب ــانی خەڵک ــا نیش ــۆی ت ــدات ب ــت ب ــارە دەبێ پ
لۆگــۆ بــە ســنگ و مەمــك و ســمتی ئافرەتەوەیــەو بەبازاڕیشــدا دەگەڕێــت، 
ــەن  ــکلا!، هەژاریــش چــون فعل ــۆ ری ــاوە ب ــۆ وەرە چ جێگەیەکیشــیان دان ت
ــە روی ئەقڵیشــەوە هــەژارن و ئــەم ریکلامەیــان بــۆ دەکــەن، تــا  هــەژارن ل
گەشــتوەتە ئــەوەئ، چەندیــن نوســینی بــێ حەیایــی و بــێ قیمەتیــش 
دەنوســن، مــن باســی ئەوانــە ناکــەم کــە نــاوی اللە و محمــدو ئــەو شــتانە، 
ئــەوە دیــارە فکرێکــی بۆگــەن و دەســتی لــە پشــتە، بــەڵام هــەر وەك بــوارە 
ــانەوە  ــینە پیس ــەم نوس ــانازی ب ــردوە ش ــك ک ــە خەڵ ــان ل ــە وای بازرگانیەک
ــەو  ــدا بک ــم پێ ــراوە باوەش ــرەت نوس ــی ئاف ــنگ و مەمک ــەر س ــەن، لەس بک
پرســیار مەکــەن، لــە پشــتی نوســراوە قەحبــە، بــەراز، زۆر شــتی تــر، ئەمــان 
ــڕن  ــەر دەیک ــمان ه ــراون، لای خۆش ــش هەژارک ــون ئەقڵیەنی ــەن چ تێدەگ

ــە هــەژاری ئەقڵەکــەش. ــە! جگــە ل ــی ی ــان ن چــون هــەر خوێندەواری

ــاو غــاز کــەم  ــەوەی کارەب ــۆ ئ ــاوەڕ دەکــەن ئینگلیــز زۆری زوو دەنوێــت ب ب
ســەرف بکــەن.

ــە کــەس لەگــەڵ کــەس نەیکرێــت،  ــان وا تێــك داوە ک ــی کۆمەڵایەتی لایەن
بــۆ ئــەوەی هەریەکــەو ناچــار بێــت شــوقەیەك بگرێــت یــان بکڕێــت و 
هەمــو شــتەکان ســەربەخۆ بێــت، ئــەم ســەربەخۆییە لــە بنەڕەتــدا ناوەکــەی 
خۆشــە، بــەڵام لــە ناوەرۆکــدا هــەم زیانــی گەورەیــەو بــۆ زۆرتــر قازانجــی 
بــە جیــا  ســەرمایەدارەکانە، زۆربــەی زەواج فەشــەل دەهێنێــت، پیــاو 
خانویــەك و ژن بــە جیــا خانویــەك، لەبــری یــەك خانــو ئــەوە بــو بــە دوخانــو، 
واتــە دو کرێــی جیــاواز دەدەن، هەمــوو شــتەکان دەبێتــە دوو دوو، منــداڵ 
ــش  ــەژدە ئەوی ــە ه ــەکات ببێت ــاوەڕێ ن ــەن چ ــێ دەک ــڵەن وای ل ــەر ئەس ه

ماڵــی خــۆی هەبێــت.
زۆرینــەی پیــرەکان کــە دەمــرن دوای ماوەیــەك پێــی دەزانــن! چــون کاکــە 
ــی  ــەوە ژیان ــان، پێک ــەوە ژی ــڵێن پێک ــت، دەش ــەس نایکرێ ــەڵ ک ــەس لەگ ک

ــە! ــەوە پێکــەوە ژیان ــر ئ ــن هــەر شــەڕ نەکــەن ئیت چــی! وا دەزان
ژیانیــان بەشــێوەیەك قــورس کــردوە لــە ماڵێکــدا ئەگــەر کەســێك بــە تەنهــا 
ــکات،  ــش ب ــوی ئی ــت هەم ــە دەبێ ــت، بۆی ــا ناکەوێ ــەر فری ــکات ه ــش ب ئی
ــدات، باجەکــەش خــۆ وەك  ــاج ب کــە ئیشــیش دەکەیــت هەمــوی دەبێــت ب
زەکاتــی مســوڵمان نــی یــە کــە زەکاتــی توجــارەت لــە ســەدا دو نیــوە، 
باجــی ئەوروپــی ئەوەنــدە زۆرە هەتــا ســەرمایەدارەکان خۆیــان لەوەشــدا 
ــەڵام هــەزار  ــەرن ب ــان ملیۆن ــەوەی خۆی ــەوە، لەگــەڵ ئ ــێ دەدزن ــی ل خۆیان
ــان  ــن، دەڕۆن پارەکەی ــان ببورێن ــەش خۆی ــە باجەک ــا ل ــەوە ت ــڵ دەدۆزن فێ
ــان  ــتین ف ــەوە دەبیس ــە میدیاکان ــار ل ــەڕ، زۆرج ــە گ ــر دەخەن ــی ت ــە وڵات ل
یاریچــی یــان فــان سیاســی و بــازرگان چەنــد ملیــۆن دزی لــە بــاج کــردوەو 

ــداوە. نەی

هەمــو ئەمانــە تەنهــا وەك ئامــاژەی خێرایــە، هیچــی لــە کتێبــەوە مــن دەرم 
نەهێنــاوە، ئەمانــە هەمــوی ئەزمونە،دەیبینــم لــە هەواڵەکانــی BBC و 

CNN و Radio ٤ی بەریتانیــاوە رۆژانــە لــەم مەعاناتانــە دەبیســتیم.
ــە راســتیدا  کــە ئەوروپــی خــۆی دەکوژێــت و رێــژەی خــۆ کوشــتن زۆرە! ل
ــان  ــت؟! لای خۆم ــۆی دەکوژێ ــیدا خ ــە خۆش ــێ ل ــە! ک ــی ی ــیدا ن ــە خۆش ل
ــاوەوە، یــان باشــی جــادەو  ــاو ئ ــە نەبڕانــی کارەب خۆشــیان بەســتوەتەوە ب
ــا زۆر  ــەکانی ئەوروپ ــە، کێش ــانەمان هەی ــەو کێش ــان ئ ــون خۆم ــەوە، چ بان
ــات  ــا دەب ــر پەن ــدا ئیت ــە لەگەڵی ــە کــە فەراغــی رۆحیشــیان هەی ــن، بۆی قوڵ
بــۆ مەشــروبی زیاتــرو تــا دەگاتــە موخــەدەرات، مەعقولــە لــە زیندانیشــدا 
پۆلیــس ناتوانێــت هێشــتا کۆنترۆڵــی موخــەدەرات بــکات چ جــای دەرەوە.
ــترە،  ــەکان خۆش ــە ئەوروپی ــان زۆر زۆر ل ــڵەن ژیانم ــوڵمان ئەس ــەی مس ئێم
ئــەو پارەیەکــی زۆر لــە جگــەرەو مەشــروب بەلانــی کەمــەوە ســەرف 
دەکات چــون فەراغــی رۆحــی هەیــە، لــە بنەڕەتــدا خــۆ لــە خۆشــیدا پەنــای 
بــۆ ئــەم مادانــە نەبــردوە، کەچــی ئــەوەش دەبێتــە کێشــەیەکی تــر بۆیــان 
ــان  ــۆ رێگری ــن دۆلار ب ــن، مەلای ــان بینی ــادەکان دەی ــەر ج ــی لەس و ئالودەی
ســەرف دەکرێــت، مزگــەوت و دەزگا ئیســلامیەکان گەورەتریــن دەوری 
گێــڕاوە لــەو بــوارەدا، ئێمــە ئــەو پارەمــان بــۆ دەمێنێتــەوەو فەراغــە 
لــە قورئــان پــڕ  بــە دوو رکات نوێــژو خوێندنــی لاپەڕەیــەك  رۆحەکــە 
دەکەینــەوە، ئەســڵەن لەگــەڵ ئەوەشــدا کــە غەریبیــن لــە مزگەوتــەکان 
ــێ  ــە نوســین ناتوانێــت تەعبیــری ل ــاو ب ــە پی ــدە خۆشەویســتی هەی ئەوەن
بــکات، بمــرە لەبرســا لەســەر جــادە کەســێك نــی یــە ٥ ئیــرۆت بداتــێ، مــن 
ــێ دەدەن  ــاش ل ــدا مۆزیق ــەڵ ئەوەش ــواڵکەرەکانیان لەگ ــەم س ــەیر دەک س
ــك  ــارەی خواردنێ ــوارە پ ــا ئێ ــە ت ــان هەی ــادەدەن و هونەرێکیش ــش ب و قنی
پەیــدا نــاکات، لای خۆمــان ســواڵکەرەکان پیــاو بەغیلیــان پــێ دەبــات، 

ــۆك و  ــە چاوچن ــە ب ــەردەم ئێم ــت ه ــی دەکرێ ــە مرۆڤایەت ــاس ل ــی ب کەچ
ــات!. ــان دەردەخ ــە میهرەب ــەوام ب ئ

عومەر عەلی لە پەرلەمانی ئەوروپا 

ــتمە  ــەم سس ــە، ئ ــە کۆیل ــردوە ب ــی ک ــا خەڵك ــە ئەوروپ ــوری ل ــتمی ئاب سس
لــە پێــش ١٥٠٠ ســاڵ هەبــوە، کــە ئیســلام هــات کۆیلایەتــی نەهێشــت، 
ــەرەو  ــەکان ب ــە مرۆڤ ــە پل ــرە پل ــەڵام لێ ــرد، ب ــی ئازادک ــە مرۆڤەکان ــە پل پل
کۆیلایەتــی قــوڵ دەبــەن، کــەس خاوەنــی ســەرمایەی حەقیقــی خــۆی 
ــۆ ســەیدەکانیان  ــان ب ــی ســەردەمی پێــش ئیســلام کاری ــە، کۆیلەکان ــی ی ن
قــەرزردار  دەمانــەوەو  سەیدەکانیشــدا  کۆشــکی  لــە  ئەســڵەن  دەکــرد، 
ــی  ــرە کۆیلایەت ــی سەیدەکانیشــیان دەخــوارد، ئێســتە لێ ــا نان ــون، هەت نەب
بــاری زۆر قورســترە، هەمــوی قــەرزدارە، دەبێــت تــا مــردن قــەرزی جێگــەی 
ــت  ــا ش ــت کۆت ــە دەبێ ــەر کەڵەک ــەرزی لەس ــدە ق ــدات، ئەوەن ــەی ب خەوەک

حســاب بــۆ خواردنەکــە دەکات.
ــدا  ــە قورئانەکەمان ــەڵام ل ــم، ب ــوری نی ــواری ئاب ــپۆڕی ب ــێکی پس ــن کەس م
ــکردوە،  ــەوە باس ــە گرنگ ــوری زۆر ب ــی ئاب ــە، جانب ــتی هەی ــتمێکی گش سس
بیروبــاوەڕەوە، ئەوەنــدە گرنگــە هەتــا سســتمی  بــە  هەتــا پەیوەســتە 
حوکمڕانــی سیاســیش نەبێــت ئــەو هــەر بەردەوامــی دەبێــت، تەنهــا چەنــد 
جوزئێکــی نەبێــت، بــەڵام گــەر دەســتەڵات لــە پشــتی بێــت بــە شــێوەیەکی 

ــت. ــە هەمــووی جێگــەی خــۆی بگرێ ــت ک ــەکار دێ ڕێکخــراو ب
نمونەمــان هەیــە کەســێكی وەك عومــەری کــوڕی عەبــدول عەزیــز کــە 
پەیــڕەوی ئــەم سســتمەی کــردوە ئەوەنــدە بەیتولمــال پــارەی خەزنکــراوی 
ــش  ــە کێویەکانی ــۆ ئاژەڵ ــاخەکان ب ــەر ش ــی لەس ــووە، گەنم ــدا ب ــادەی تێ زی

دانــاوە، هەتــا ئێســتە ئەمــە وەك کەلتوریــش لــە تورکیــا پەیــڕەو دەکرێــت، 
دەســت  خۆراکیــان  ئاســانی  بــە  باڵنــدەکان  و  دەبارێــت  بەفــر  کاتێــك 

ناکەوێــت.
سســتمی  ئــەم  پێچەوانــەی  رێــك  ئیســلامی  ئابــوری  سســتمی 
ســەرمایەداریەیە، تــا زیاتــر ئیــش بکەیــت دەبێــت قــازاج زیاتــر بــۆ خــۆت 
بێــت، بــۆ نمونــە بازرگانــی کــە هیلاکــی رۆژانەیــە لە ســەدا دو نیــوە، زەکاتی 
ــا یەکــە، چــون یــەك جــار دەیوەشــێنیت و یــەك جــار  ــە دەی ــم و جــۆ ل گەن
ــە  دەیدوریتــەوە، خــۆ ئەگــەر ئاودانــی تــێ بکەوێــت بــەرز دەبێتــەوە بــۆ ل
بیســتدا یــەك و بــۆ زیاتریــش، مەڕوبــزن لــە چلــدا یەکــە، کــە زۆر بــوو واتــە 
ــەك  ــا خەزێنەی ــەك، تەنه ــەدا ی ــە س ــە ل ــا دەبێت ــوو ئەوس ــر ب ــی زیات ئەزیەت
کــە بیدۆزیتــەوە لــە پێنجــدا یەکــە، ئەگــەر کەســەکەش مســوڵمان نەبێــت 
دەبێــت بەپێــی بژێــوەی بەشــداری بێــت کــە ڕەخنەشــی لــێ دەگیرێــت کــە 
بــۆ ئــەو پــارە بــدات، بــەڵام لێــرە بەلانــی کەمــەوە هەمــو کــەس دەبێــت لــە 
ــی  ــەوە، خەڵک ــەرز دەبێت ــش ب ــرە زیاتری ــەدا ٤٠ و بگ ــۆ س ــا ب ــەدا ٢٠ هەت س
بــوە بــە کۆیلــەی ریبــاو ســەرمایەدارەکان هــەردەم لــە قازانجــدان، ئەوانــەی 
ــادان هەمــو ناڕەحەتــی کار قبــوڵ دەکــەن  ــەوەی ریب ــاری دان ــر ب ــە ژێ کــە ل
بــۆ ئــەوەی توانــای پــارەی ریبایــان ببێــت، هــەزاران ئافــرەت دوچــاری 
هەتــا کاری بەدڕەوشــتی بــوە، مــن ناتوانــم هەرچــی شــتە لێــرەدا بــە وردی 
باســی بکــەم، هــەم وەك زۆری کەیســە ئابوریــەکان، هەمیــش وەك کات 
ــای  ــە زان ــەڵام ئێم ــم پســۆڕنیم، ب ــە، هەمیــش مــن وەك وت ــی ی ــم ن ــە کات ک
وەك پرۆفیســۆر عەلــی قەرەداغــی مــان هەیــە کــە پســپۆڕە لــەم بــوارەدا، 
مەرکــەزی لیژنــەی فەتاوامــان هەیــە کــە بارەگاکــەی لــە ئیرلەندایــە، زانــای 
پســپۆڕو زۆرکارامــەی تێدایــە، ئەســڵەن مــن قوتابــی دوو لــەم ئەندامانــەم 

ــالم. ــێخ س ــع وە ش ــدااللە جدی ــی د عب بەناوەکان

گــەر وەك قوتابیەکیــش قســە بکــەم کــە بــەو دۆخــەدا تێپەڕیــوم، هەرگیــز 
ئــەو رۆژەم لەیــاد ناچێــت کــە بڕیــار لەســەر گرانکردنــی خوێنــدن درا، 
و  بوویــن  لەســەر کۆمپیوتــەر  زانکــۆ هەموومــان  لــە  ئێمــە  رۆژە  ئــەو 
یمــان   BBC ســەیری  کــە  بــوو  دڵمــان  لەســەر  دەســتمان  راســتەوخۆ 
دەکــرد، دواتــر بڕیارەکــە درا ئەوەنــدە تــوڕە بویــن هەتــا هەندێــك تەلەبــە 

شــکاند. کۆمپیوتەرەکانیــان 

ــە  ــان ب ــرا کردم ــەوەی پێمانک ــی ئ ــەر پارت ــی لەیب ــە وەك ئەندام ــر ئێم دوات
ــدە  ــدەن، ئەوەن ــە لەن ــاندان ل ــن خۆنیش ــتە گەورەتری ــا گەش ــی هەت مەدەن
بــە ســەختی دژی ئــەو بڕیارەبویــن هەتــا خەریــك بــوو چەنــد پۆلیســێکی 
داماویــش بکوژیــن، قوتابــی هەبــو لــە ســەر باڵەخانەکانــەوە کورســی 
دەخســتە خــوار بــۆ پۆلیســەکان، ئێســتە کەســێك کــە زانکــۆ تــەواو دەکات 
ئەوەنــدە پــارە قــەرزدار دەبێــت، دەبێتــە کۆیلــەی قەرزەکانــی، جگــە لــەوەی 
ــەختی  ــۆی س ــت بەه ــە دەبێ ــەی ک ــەو کرایمان ــك ل ــە، زۆرێ ــی ی ــی ن هیچ
ــەیارەی داوەو  ــەی س ــدە بیم ــرا ئەوەن ــە، کاب ــتمە ئابوریەی ــەم سس ــواری ئ ب
ــڵ  ــە فێ ــدا ب ــە داخان ــێ ل ــت و دەبین ــش دەبێ ــەر گرانتری ــاڵ ه ــە س ــاڵ ب س
ــەوە،  ــت بکەوێت ــارەی دەس ــك پ ــەوەی هەندێ ــۆ ئ ــەر ب ــدادان دەکات ه پێک
ــە  ــە ل ــڵەن هەی ــە، ئەس ــەم بیمان ــی ئ ــە داخ ــرداوە ل ــۆی ئاگ ــی خ ــە ماڵ هەی
ئیســپانیا منداڵەکــەی خــۆی کوشــتوە بــۆ وەرگرتنــی بیمــە، کەیســەکان 

ــن. ــێ دەزان ــری ل ــوە زیات ــرو ئێ ــن کەمت زۆرن، م

ــا  ــە، ئەوەت ــی ی ــوری رازی ن ــە سســتمی ئاب شــەقامی ئەوروپیــش هیچــی ل
سیاســیەکان زیاتــر بــەوە دەیبەنــەوە کــە دەڵێــن هاتینــە ســەر حوکــم بــاج 
ــە  ــەوە، ئێم ــەم بکرێت ــەك ک ــت ن ــش دەبێ ــی زیاتری ــەوە، کەچ ــەم دەکەین ک

ــتە  ــە ئێس ــە ل ــوارە مادیەک ــن ب ــم بوی ــەر حوک ــە لەس ــی ک ــەر پارت وەك لەیب
ــە ســەر حوکــم یەکــەم ئیــش کــردی  ــوو، کۆنســەرڤەتیڤ هات زۆر باشــتر ب
بــوارە ئابوریەکانــی تەســك کــردەوە، کۆمپانــی هەیــە پــارەی ســەدان کــەس 
دەخــوات و دواتــر ئیفلاســی خــۆی رادەگەیەنێــت، پــارەی هــەژارەکان 
هەمــووی تیــا دەچێــت و تەنهــا نــاوی کۆمپانیاکــە رەش دەبێــت، کابــرا 
سســتمەکە پشــتی دەگرێــت، دەرکەوتــوە زۆرێــك لەوانــە بــە فێــڵ ئیفــلاس 
رادەگەیەنــن و پارەکەیــان لــە ژێــرەوە بــە جۆرێــك بــۆ خۆیــان پاشــەکەوت 

کــردوە.

ئــەوەی کــە پەیوەســتە بــە مــادەوە هەرهەمــووی قســەی هەڵدەگرێــت، 
لەوەیــە تەنهــا مســوڵمانەکان هێشــتا حاڵیــان باشــترە کــە وەك عەقیــدە 
مەشــروب و موخــەدەرات و جگــەرە لایــان حەرامــەو پارەکانیــان لــەم 
ــە  ــەش ک ــەی کۆمەڵایەتی ــتمە یارمەتی ــەو سس ــەن، ئ ــەرف ناک ــتانەدا س ش
هەیــە ئەڵبــەت زۆر باشــە بــەڵام کەمــە، زۆرێــك لــە وڵاتــە ئەوروپیەکانیــش 
هــەر هێشــتا ئەوەشــیان نــی یــە، ئەوەتــا یۆنــان ئێســتە چــی بەســەرهاتوە، 
ــاوازی زۆری خســتوەتە  ــە چ حاڵێکــدان، جی ــای شــەرقی ل ــی ئەوروپ وڵاتان
نێــوان چینــە جیاوازەکانــی ئەوروپــاوە، لەگــەڵ ئــەوەی کــە فیــزە نــی یــە 
لەنێوانــدا، بــەڵام رق و قیــن لــە ناخــی زۆربەیــدا وەك ئاگــر بڵێســە دەدات.

زۆر قوتابــی کــە تەخــەروج دەکات و دەبینــێ پارەیەکــی زۆر قــەرزارەو وە 
هیچیشــی نــی یــە، هەرچــۆن لێکــی دەداتــەوە نازانێــت چۆن فریــا بکەوێت، 
بۆیــە دەبینــی زۆرێــك لــە فەشــەلی دەرونیــدا بێــکاری هەڵدەبژێرێــت، زۆر 
قوتابــی هــەر خــۆی دەکوژێــت، ئامــارەکان هــەردەم زیاترمــان پــێ دەڵێــن، 
وە نەبێــت کاریــش هــەروا ئاســان بێــت، هەمــووی داوای ئەزمــون دەکات، 

ناچــار قوتابــی لەگــەڵ ئــەو هەمــو بــارە قورســەدا بەبــێ بەرانبــەر کاربــکات 
تەنهــا بــۆ ئــەوەی ئەزمــون بەدەســت بهێنێــت، مــن خــۆم لــە چەندیــن 
دەزگا بــە خۆبەخشــی کارم کــردوە، لەگــەڵ کاری خۆبەخشــیدام، بــەڵام 
کــە دەوڵەمەنــد بیــت کاری خۆبەخشــی بکەیــت، نــەك مــن هــەژار بــم و بــە 
خۆبەخشــیش کاربکــەم، کۆیلایەتــی گەشــتوەتە کــوێ؟ کار بــۆ ســەرمایەدار 

بکەیــت و نانــە زگیشــت پــێ نــەدات.
سوپاس بۆ ئەو کاتەی پێتان بەخشیم.

